
PERMBLEDHJE

Metodologjia pérbén sistemin e rregullave dhe té ményrave té hulumtimi shkencor. Metodologjia, si teori e njohjes
mbi metodat, bén standardizimin e té gjitha proceduarve, si: té grumbullimit té fakteve empirike gé pérbéjné Iéndén
e hulumtimit; t& ményrés sé sistematizimit té tyre; té metodave té interpretimit dhe té nxjerrjes sé konkluzioneve.
Njé instrument i domosdoshém metodologjike pér zotérimin e ligjésorive mé té pérgjithshme, me ané té sé cilit
mund té identifikohen etapat e racionalitetit dhe té objektivitetit shkencor qé e pérshkojné procesin e zgjidhjes sé
problemeve né njé fushé té caktuar té dijes - &shté tipologjizimi. Né kété punim, mbi bazén e kriterit metodologjik té
problemeve me té cilat éshté marré kritika letrare shqgipe, do té merremi me ¢éshtjen e tipologjisé sé kritikés
letrare, si njé nga ¢éshtjet e réndésime teorike e metodologjike pér ndrigimin e procesit té zhvillimit té kritikés
letrare shqipe pas LIIB e kétej.

Fjalét kyge: fetodologjia, kriteri, tipologjia, sistemet epistemike letrare, problemet

SUMMARY

The methodology is the system of rules and ways of scientific research. Methodology, as a theory of knowledge on
methods, makes the standardization of all procedures, such as: the collection of empirical fact that consist the
subject of research, the way of their systematizing, the methods of interpretation and extraction of conclusions. An
indispensable tool for mastering of general rules, through which might be identified the stages of rationality and
scientific bjectivity that permeate the process of solving problems in a given field of knowledge — as it is
typologization. In this paper, on the basis of methodological criteria problems obtained by Albanian literary
criticism, we will deal with the issue of typology of literary criticism, as one of the methodological and theoretical
issues for enlightening the process of developing the Albanian literary criticism after Second World War onward..
Key words: methodology, criteria, typology, literary epistemic systems, problems

1. HYRIJE

Shkalla e zhvillimit té& njé shkence pércaktohet
prej masés dhe cilésisé sé zgjidhjes sé
problemeve me té cilat ajo pérballet. Né té
vérteté, Iéndén dhe gamén e njé shkence e
formojné problemet me té cilat ajo synon t'i
zgjidh. Zgjidhja e suksesshme e njé problemi hap
shtegun pér shtruarjen e problemeve té reja
shkencore. Megjithaté, shtruarja e problemeve
dhe zgjidhja e tyre né vetvete nuk pérbén kushtin
mjaftueshém me ané té sé cilit mund té
vlerésohet zhvillimi i njé shkence. Zhvillimi
pércaktohet jo vetém prej akteve té shtruarjes sé
problemeve brenda njé shkence, por, né radhé té

paré, prej vlerésimit dhe pérkufizimit objektiv qé i
béhet natyrés dhe réndésisé sé veté problemit né
raport me perspektiven e zhvillimit té shkencés.
Metodologjia éshté ajo disipliné njohése
shkencore e cila na ndihmon qé ta kuptojmé
géllimin (natyrén e problemit té shtruar pér
zgjidhje) dhe rezultatin e njohjes
(qéndrueshmériné e zgjidhjes sé atij problemi),
por edhe ményrén se si éshté arritur ai (rezultati).
Né kété ményré metodologjia na bén té€ mundur
gé t'i nxjerrim né pah dallimet gé ekzistojné
ndérmjet Iéndéve té ndryshme té hulumtimit si
dhe véllimin e problemeve té zgjidhura né njé
fushé té caktuar té dijes (Filkorn, 1987: 319-321).

Né kété punim zhvillimin e kritikés letrare shqipe
do ta véshtrojmé né bazé té problemeve gé ajo
ka shtruar pér zgjidhje né faza té ndryshme dhe
prej cilésisé e géndrueshmérisé sé zgjidhjeve gé
ajo ka ofruar pér to.

2. PERCAKTIMI | NATYRES SE PROBLEMEVE

Né bazé té natyrés sé problemeve dhe rrugéve gé
jané pérdorur pér zgjidhjen e tyre, pas Luftés sé
Dyté Botérore, mund té themi se kritika letrare
shgipe do té merr dy pozicione themelore
epistemologjike: né etapén e paré té zhvillimi té
saj (gé fillon nga viti 1945 e deri né mesin e viteve
‘60-té) — pér shkak se do ta vlerésojé né shkallé té
larté réndésiné e zotérimit té té dhénave dhe té
fakteve gé lidhen me dokumentet, gjenezén e
veprave dhe me jetén e shkrimtaréve — kritika
letrare do té fokusohet né tipin e problemeve té
natyrés empirike, pér zgjidhjen e sé cilave ajo do
té udhéhiget prej paradigmés epistemologjike
empiriciste. Ndérkaq, né etapén e dyté té
zhvillimit ( gé fillon nga mesi i viteve 60-té, por qé
konsolidimin e saj e arrin né vitet '70-t&, pér té
vazhduar mé tej gjaté téré gjysmés sé dyté té
shek. XX), kritika letrare do té shtrojé tipin e
probleme té natyrés konceptuale —teorike, me
¢'rast pér zgjidhjen e tyre ajo do té zbatojé
paradigmén epistemologjike té racionalizmit
kritik. Népérmjet njé paradigmé e tillé faktet dhe
vlerat — pér shkak té kontekstit té ri teorik-
konceptual né té cilat tashmé ato do té ndodhen
— do té marrin kuptime dhe dimensione té reja
vlerésuese né rrafshin historik, artistik dhe estetik
té tyre.

Karakteristiké kryesore e zhvillimit té kritikés
letrare sipas natyrés sé problemeve té shtruara
pér zgjidhje né kéto dy etapa té médha éshté
shndérrimi i saj nga té génit kritiké pérshkruese-
empirike, né kritiké interpretuese, shpjeguese e
vlerésuese sipas kritereve estetike e artistike té
prirjeve, té rrjedhave, té strukturave té
fenomeneve dhe veprave letrare. Né qofté se né
etapén e paré do té mbizotérojé pérpjekja pér té
klasifikuar té vértetat objektive té pretenduara
né bazé té fakteve dhe té dhénave empirike; né
etapén e dyté, ndérkaq, do té mbizotérojé
pérpjekja pér krijimin e njé kuadri teorik apo njé

paradigme gjithépérfshirése, ku letérsia shqipe
do té trajtohet si letérsi e njésishme né gjerésiné
dhe thellésiné saj, né unitetit e té kundértave té
vecorive dhe pérbérésve té saj tematiké,
strukturalé, historiké, stilistiké, kompozicionalé,
etj., pavarésisht hapésiré gjeografike shqipfolése
ku do té shfagen ato.

Né kritikén letrare shqipe kéto dy paradigma do
ta pércaktojné strukturén e metodologjisé sé
hulumtimit, e cila, né rastin e parég, hulumtimeve
do t'u jep karakter kontekstual-diakronik dhe né
rastin tjetér karakter diakronik-sinkronik tekstual.
Produkt i kétyre pérmbajtjeve epistemologjike
jané sistemet epistemike Ietrare36, si struktura
metodologjike té hulumtimit.

3. TIPOLOGIJIA: TRI
LETRARE

Prej ecurisé sé zhvillimit té kritikés letrare shqipe
pas Luftés sé Dyté Botérore e kétej, gjithnjé duke
u bazuar né kriterin e problemeve me té cilat ajo
do té merret, mund té dallojmé tri sisteme
epistemike letrare:

1) Sistemin epistemik letrar pozitivist, i cili
degézohet né dy lloje:

a) né llojin natyralist-esencialist, dhe

b) né llojin historik-shogéror;

2) Sistemin epistemik letrar imanent, i cili, po
ashtu, degézohet né dy lloje:

a) né llojin tematik — subjektivist

b) né llojin struktural — objektivist; dhe

3) Sistemi epistemik letrar integral

Sistemi  epistemik pozitivist letrar i llojit
natyralist-esencialist, do té bazohet né konceptin
se veprat e ndryshme, fenomenet dhe rrjedhat
letrare, ashtu si edhe dallimet dhe ngjashmérité
ndérmjet tyre, s’jané gjé tjetér pos epifenomene
gé mbéshtetén né lidhjen shkakésore me
realitetin natyror (né gjeografing, biologjiné dhe
karakterologjiné e popujve).

SISTEMET EPISTEMIKE

* Me togfjaléshin terminologjik sistemet epistemike letrare
kuptojmé térésiné e lidhjeve dhe rregullimit té teorive dhe
té metodave, té fakteve shkencore dhe té ligjeve
shkencore, té cilat jané krijuar dhe funksionojné sipas njé
parimi té pérbashkét né puné té zgjidhjes sé problemeve
té caktuara.

Pérfagésues tipik i shkrimit té kritikés letrare, gé
do té bazohet né llojin natyralist-esencialist té
sistemit epistemik pozitivist, né fazén e paré té
zhvillimit té strukturés epistemologjike té kritikés
letrare shqipe pas vitit 1945 e deri né mesin e
viteve ’'60-t¢ — éshté Eqrem Cabej (1994),
ndérkaq pérfagésues i llojit historik-shoqéror té
sistemit epistemik pozitivist éshté Dhimitér
Shuteriqi (1979, 1987).

Kéto dy lloje sistemesh epistemike pozitiviste
(natyraliste-esencialiste dhe historike-shoqéror)
né kritikén letrare shqipe, né rrafshin logjik té
funksionimit té tyre, do t'i bashkojé metoda
deduktive e hulumtimit té sé vértetés dhe
vértetésisé sé fakteve té grumbulluara, si dhe
kérkesa pér sistematizimin e tyre né ményré
kronologjike. Q& té dy kéto lloje té sistemit
epistemik pozitivist, né bazé té parimeve té tyre
metodologjike, kritikén letrare shgipe do ta
orientojné né dimensionin diakronik pér
zotérimin e objektit té njohjes letrar.

Pér ndryshim nga faza e paré (1945-1960), né
fazén e dyté té zhvillimit té kritikés letrare shqgipe
(1960-1980) kemi avancim té sistemit epistemik
pozitivist né piképamje té rrités sé véllimit té
problemeve me té cilat ai do té merret, por jo
edhe zhvendosje té vémendjes né problemet me
natyré mé té pérbéré, probleme kéto pér
zgjidhjen e té ciléve do té kérkoheshin kategori
dhe instrumente té reja epistemologjike. Prandaj,
né kété etapé té zhvillimit epistemik pozitivist
nuk mund té béhet fjalé pér ndonjé avancim
cilésor té pérbérésve té veté sistemit (zgjerimit
me kategori té reja, me teori dhe me metoda té
reja), si instrumente pér zotérimin e atyre
objektivave.

Ashtu sikur sistemi epistemik pozitivist, ashtu
edhe sistemi epistemik imanent, né kuadér té
strukturés sé zhvillimit epistemologjik té kritikés
letrare shqipe, nuk do té zbatohet mbi bazén e
njé postulati metodologjik té njéjtésishém, por do
té degézohet né dy postulate metodologjike:

a) postulatit, i cili njohjen letrare e trajton si
produkt té perceptimeve subjektive ndijore né
njérén, dhe intuités subjektive, né anén tjetér;
dhe

b) postulatit, i cili njohjen letrare e trajton si
produkt té refleksioneve racionale objektiviste.
Emérues i pérbashkét i zbatuesve té sistemit
epistemik té llojit tematik-subjektivist éshté
subjektivizmi, si botékuptim dhe si parim
epistemologjik letrar. Ndérkaq, dallimet ndérmjet
tyre konsistojné né burimet njohése, prej sé
cilave do té manifestohen piképamjet e tyre
subjektiviste mbi botén né pérgjithési, dhe pér
letérsing, né veganti. Késhtu mund té themi se né
gofté se Ali Aliu (1980) si burim pér njohjen
letrare do t'i shfrytézojé perceptimet ndijore
subjektive, me ¢’rast konturat e objekti té njohjes
do t'ia nénshtrojé strukturés sé pérvojés
perceptimore ndijore té tij, si subjekt njohés;
Mensur Raifi (1979), Ibrahim Rugova (1986,
1987), dhe Sabri Hamiti (1987, 1989), ndérkagq, si
burim pér njohjen letrare do ta shfrytézojné
intuitén, me ¢’rast, si subjekte té njohjes, me
géllim gé té zotérohen “esencat” dhe “ideté” e
objektit té njohjes, raportin me objektin e njohjes
letrare do ta vendosin né ményré té
drejtpérdrejté, pa ndérmjetésimin dhe pa
vendosjen paraprake té raporteve ndérmjet
formave logjike té té menduarit, si me:
konceptet, analizén, deduksionin, induksionin,
argumentet, sintezén, pérgjithésimin etj.
Pérkundér tipit té kritikés letrare té sistemit
epistemik imanent té llojit tematik-subjektivist, i
cili — i bazuar né konceptin metodologjik sipas té
cilit éshté subjekti njohés ai qé e pércakton
natyrén e objekti té njohjes — né gendér té
interpretimit, si procedim metodologjik, do ta
vejé temén dhe ideté e veprés letrare; tipi i
kritikés letrare i sistemit imanent té llojit
struktural-objektivist, i cili — i udhéhequr prej
konceptit metodologjik sipas té cilit éshté natyra
e objektit té njohjes ajo gé i pércakton mjetet
dhe veprimin njohés té subjektit té njohjes —
duke shfrytézuar metodén formale té analizés, né
gendér té interpretimit, si procedim
metodologjik, do ta vejé strukturén e veprés
letrare artistike. Pérfagésues reprezentativé té
tipit té kritikés letrare té sistemit imanent té llojit
struktural-objektivist mund t’i konsiderojmé kéta
autoré: Sefedin Fetiun (1992), Bajram Krasniqgin
(1980), dhe Basri Caprigin (1990).

Né qofté se zbatuesit e tipit té kritikés letrare té
sistemit epistemik imanent té llojit tematik-
subjektivist pér burim té njohjes do ta pérdorin
intuitén, zbatuesit e tipit té kritikés letrare té
sistemit epistemik imanent té llojit struktural-
objektivist pér burim té njohjes do ta pérdorin
logjikén matematikore. Né qofté se té parét
specifikén e letérsisé do ta kérkojé né “esencat” e
ideve dhe temave qé dalin prej sistemit té saj; té
dytét ndérkaq, specifikén e letérsisé do ta
kérkojné né strukturén e brendshme, né
pérbérésit e sistemit té saj.

Mes  kétyre dy skajshmérive  parimesh
metodologjike té sistemit epistemik pozitivist, né
njérén, dhe té sistemit epistemik imanent, né
anén tjetér, né gjysmén e dyté té shek. XX,
géndron tipi i kritikés letrare gé bazohet né
parimin dialektik metodologjik, sipas té cilit vepra
letrare éshté e varur si prodhim historik dhe e
pavarur si genie artistike. Njé parim i tillg, —
brenda kuadrit té kritikés letrare shqipe té
gjysmés sé dyté té shek. XX — do té luaj rol té
réndésishém né puné té zgjerimit té pérmbajtjes
sé objektivave njohés letrare si dhe né avancimin
e racionalitetit dhe té objektivitetit shkencor té
kritikés letrare shqipe.

Né ¢’rrugé dhe me c¢faré pérmbajtjesh té reja
sistemi epistemik integral do t'i zgjerojé
objektivat njohése dhe veté strukturén e kritikés
letrare shqipe?

Jané dy etapa qé do ta pérshkojné zhvillimin e
sistemin epistemik integral, e me kété edhe
strukturén e zhvillimit epistemologjik té kritikés
letrare shqipe:

a) etapa e paré, né té cilén do té rishqyrtohet e
kontestohet struktura e sistemit epistemik
pozitivist dhe do té ofrohen zgjidhjet pér
problemet gé dalin prej saj; dhe

b) etapa e shtruarjes pér zgjidhje té problemeve
té reja.

Dinamika e zhvillimit té kritikés letrare, fillimisht,
do té pércaktohet prej nivelit té shqyrtimit kritik
e té argumentuar gqé do t‘i béhet sistemit
epistemik pozitivist. Kontestimi i hierarkisé sé
vjetér té problemeve, gé do t'i shtrojé pér
zgjidhje sistemi epistemik pozitivist, t& shumtén e
rasteve, do té realizohet népérmjet shqyrtimeve

kritike-teorike gé sistemi epistemik integral do t'i
béjé teorisé sé sistemit epistemik pozitivist, prej
té cilés do té nxiten pér shtruarje ato probleme
dhe prej zgjidhjeve té reja gé ai do té ofrojé.
Késhtu, bie fjala, teoriné dhe parimin
metodologjik té kritikés letrare té sistemit
epistemik pozitivist, sipas té cilit letérsia éshté
produkt dhe né varési té ploté me produktet tjera
historike-shoqgérore né jetén e njé populli dhe se
ndérmjet tyre nuk ekziston kurrfaré diferencimi,
né praktikén e zhvillimit té kritikés letrare shqipe
sistemi epistemik integral do ta kontestojé dhe
eliminojé népérmjet teorisé sé poetikés
strukturale dhe parimit dialektik metodologjik, i
cili letérsiné i sheh si entitet né vete, por edhe né
ndérvarési me faktorét historik-shogéror dhe me
sistemet tjera kulturore. Njé parim i tillé do ta
ndryshojé paradigmén teorike né puné té
pérkufizimit té natyrés dhe té funksionit té
letérsisé. Né kété ményré, vendin e tipit té
problemeve té natyrés empirike tani do ta zé tipi i
problemeve konceptuale-teorike.

Kuadri i ri teorik dhe parimi i ri metodologjik do
ta pércaktojé edhe kuadrin e ri empirik té
hulumtimit té fenomeneve letrare dhe
anasjelltas. Vepra letrar, nén dritén e njé parimi
té tille, nuk do té trajtohet mé né bazé té
konceptit pér funksionin utilitar té letérsisé, por,
para sé gjithash, né dritén e funksionit estetik té
saj.

Parimi dialektik metodologjik, duke pérdorur si
“medium té vetin” sistemin epistemik letrar
integral do té ndikojé né pérafrimin dhe
“njésimin” e pérvojave té ndryshme té tradités sé
hulumtimit dhe njohjes letrare, né dukje
pérjashtuese ndaj njéra tjetrés, si: ato té
pozitivizmit, té formalizmit rus, strukturalizmit,
semiologjis€, metodés krahasimtare, metodés
receptive etj. Sistemi epistemik integral né
kritikén letrare shqipe lidhet me emrin e Rexhep
Qosjes (1968, 1984-1986), si themelues i tij, dhe
pasohet nga njé varg studiuesish té tjeré, si: Agim
Vinca (1985), Sefedin Fetiu (1984), Bajram
Krasniqgi (1985), Agim Deva (1982), Emin Kabashi
(1994) et;j.

Pér shkak se ideali i modernizimit dhe
evropeizimit té kritikés letrare shqgipe — gé do té

burojé prej sistemit epistemik integral — nuk do té
bazohet as né kompleksin e inferioritetit ndaj
kulturave mé té médha e as né kompleksin e
superioritetit dhe né ndjenjén e
vetémjaftueshméris€  dhe né ideologjiné
krahinariste, do té nxité procesin e kalimit té
kulturés shqiptare nga faza e heteronomisé né
fazén e autonomisé sé zhvillimit té saj.

4. PERFUNDIM

Né kushtet né té cilat ka kaluar zhvillimi i kulturés
shqgiptare, né pérgjithési, éshté krejtésisht e
natyrshme gé struktura e zhvillimit
epistemologjik té kritikés letrare shqgipe té mos i
nénshtrohet skemés triadike hegeliane: tezé —
antitezé dhe sintezé, né té cilén teza (sistemi
epistemik pozitivsit) dhe antiteza (sistemi
epistemik imanent) nuk kané asgjé té pérbashkét
njéra me tjetrén, ndérkaq kontradiktat e tyre do
t'i shuajé vetém sinteza (sistemi epistemik
integral). Mund té themi se pér shkak té
karakterit atipik té zhvillimit epistemologjik té
kritikés letrare shqipe, sistemi epistemik integral,
si akt i mohimit dialektik dhe si moment i lidhjes
né zhvillim, do té pérfshijé né vete momente té
zhdukjes dhe momentet e mbajtjes sé cilésive té
sistemit epistemik pozitivist, né njérén, si dhe
momente té pranimit dhe refuzimit té cilésive té
sistemit epistemik imanent té llojit strukatual-
objektivist, né anén tjetér.

Mu pér kété arsye, mund té themi se sistemi
epistemik imanent i llojit tematik-subjketivist —
kohésisht i shfaqur pas sistemit epistemik integral
— né kuadér té strukturés sé zhvillimit
epistemologjik té kritikés letrare shqgipe nuk do ta
keté as funksionin e antitezés e aqg mé pak té
sintezés. Ai do té jeté e shtrénguar té vihet rrotull
procesit dhe, té shumtén e kohés, né kahe té
kundért me progresin e kritikés letrare.

